
2024اپريل    29ايوئننگ گو جری نيو ز بليٹن مو رخہ   
<><><><><><><><><> 

يوه آکا شوانی جموں ہے  عبيد الرحمن تے  مشتاق حسين تيں خبر سنُو۔ پہلاں خاص خاص  
 خبر۔ 

<><><><><><><><><> 
  2047۔   وزير اعظم  تے بی  جے پی غا سنئير ليڈر نريندرمو دی  نے  کہيو ہے کہ سال   1٭

 تک بهارت ترقی  يا فتہ  مُلک بن جا ئے گو۔ 
۔ مرکزی  وزير ڈاکٹر جتندر سنگه نے  کہيو ہے کہ  گذشتہ دس سال  مانہہ بهارت غے  2٭

سو گُنا بدهی ہے۔  3اندر  سٹارٹ اپس غی تعداد مانہہ    
۔ ضلع  ادُهم پو ر  غے اندر فرار ہوا  دہشت گرداں غی تلا ش   خاطر بڑو آپريشن  شروع  3٭

 کيو گيو ہے۔ 
۔ تے سرکا ر  ريا ستاں  غے اندر مو سمی  زُکام  ور نظر رکهن  خاطر رئيل ٹائم  نگرانی  4٭

 غو استعمال کر رہی ہے۔ 
<><><><><><><><><> 

 خبراں غی تفصيل نال پہلاں   عبيد الرحمن۔  
PM Rally 

تک بهارت نانہہ ترقی   يا فتہ  مُلک   2047وزير اعظم نريندرمودی نے  کہيو ہے کہ  وے    
بنان خاطر دن رات کم کر رہيا ہيں۔ کرناٹک غا  بگل کوٹ علا قہ   مانہہ عوامی  ريلی نال  

خطاب  غے دوران  جناب مو دی  نے  کہيو کہ بی  جے پی مُلک غی ترقی  خاطر کم کرے  
سالاں غے اندر مرکزی  سرکا ر غا   10اور کا نگريس صرف ووٹ بينک  غی خاطر۔ گذشتہ  

ہزار   18ترقياتی پروجيکٹاں  غو ذکر کرتاں واں جناب مو دی  نے  کہيو کہ قومی سطح ور  
کروڑ کہراں مانہہ پين غو   11گرائياں  نانہہ بجلی فراہم کی گئی۔ جل جيون مشن  غے تحت 

کروڑ بينک   55کروڑ کہر تعمير کيا گيا۔  4اس غے تحت  صاف پانی مہيا کرايو گيو۔ پی ايم آو
کهاتہ  کهوليا گيا  اور گيس  کنيکشن دتا گيا۔ جناب مو دی  نے  کہيو کہ يوه نوّه بهارت ہے   

جہيڑو دشمن غی حدود غے اندر  جا غے کا روائی کرے  جس طرح بالاکوٹ غے اندر  کی  
  گئی تهی۔ 

<><><><><><><><> 
Shah Rally 

بی  جے پی غا سنئير ليڈر تے مرکزی  وزير  امت شاه  نے  کہيو ہے کہ وزير اعظم    
نريندرمو دی  غی قيا دت  آلی سرکا ر نے  غريب پچهڑيا طبقاں  تے دلت سماج نانہہ عزت  

دتی ہے۔ جهانجهرپو ر  لوک سبها  حلقہ   مانہہ ناراہيہ غامقام  ور اک عوامی ريلی  نال خطاب  
غے دوران جناب  شاه  نے کہيو کہ  کا نگريس تے آر جے ڈی نے  پچهڑی  ذاتاں  غا بڑا   

ليڈراں  غی عزت افزائی نہيں کی۔ ليکن مو دی  سرکا ر  نے  بہا ر غا  سابقہ  وزير اعلیٰ نانہہ  
بهارت رتن نال نوازيو۔ وزير موصوف نے   کہيو کہ نريندرمو دی  سرکار مُلک غے اندروں  

نانہہ ختم  کر  دے  گی۔ رشوت خوری  تے ذات پات   
<><><><><><><><> 

Rahul Campaign 



کا نگريس  غا سنئير رہنما راہلُ گا ندهی نے  مُلک پہر مانہہ مہنگائی تے بے روز گا ر  ی    
غا اضافہ ور بی  جے پی حکومت ور تنقيد کی ہے۔ اج شمالی گجرات غا پٹن   مانہہ انتخابی   

ريلی  سنگ خطاب کرتاں واں  راہلُ گا ندهی نے  اين  ڈی اے  حکومت ور  کا رپو ريٹ  
قرضاں  غی خاطر رقم معاف کرن تے کساناں  اور قبائيلی لوکاں   تے چهوٹا مزدوراں  سنگ  

فيصد دولت ور   40ناانصافی  کرن غو الزام لايو۔ انُہاں نے کہيو کہ ملک مانہہ اک فيصد لوک 
قابض ہيں۔  راہلُ گا ندهی نے  کہيو کہ کا نگريس غا اقتدار مانہہ آن توں بعد  وے  ذات غی  

ماری  کراويں گا جس سنگ مُلک مانہہ ہر اک برادری غی  نمائندگی غو  بنياد ور مردم  ش
اندازو لايو جا سکے گو۔ تے کساناں  غا قرض وی  معاف کيا جا ئيں گا۔ دوجی طرف گجرات  
 بی  جے پی غا صدر سی  آر پٹيل  پا رٹی  امُيد واراں غا حق مانہہ انتخابی  مہم  چلا رہيا ہيں۔ 

<><><><><><><><> 
Congress LS Candidates 

امُيد واراں  غا ناں جا ری    4کا نگريس پا رٹی  نے  اج لوک سبها  انتخابات واسطے مزيد    
کيا ہيں۔ جس مانہہ پنجاب کا نگريس غا صدر امريندر سنگه براڈ لُدهيانہ لوک سبها نشست توں،  
جد کہ پا رٹی   رہنما سُکه  جيندر سنگه رندهوا  گرُداس پو ر  نشست توں چناؤ لڑيں گا۔ پنجاب  

 غا سابق وزير  وجے اندر  سِنگلا انند پو ر  صاحب وک سبها سيٹ توں انتخاب لڑيں گا۔ 
<><><><><><><><> 

EC Notification 
واں  مرحلہ  واسطے نو ٹيفکيشن جا ری    6غا   2024انتخابی  کميشن نے  لوک سبها انتخابات  

  57مرکزی  زير انتظام علا قہ   غے اندر    1ريا ستاں  تے   6کر دتو ہے۔ اس مرحلہ  مانہہ  
لوک سبها  نشستاں، ہريانہ   7لوک سبها نشستاں  واسطے انتخابات کرايا جا ئيں گا۔ دہلی غی 

تے جا رکهنڈ   6، اڑُيشہ  غی  8، مغربی بنگال غی 8، بہا ر غی  14، اتُر پر ديش غی 10غی 
واں مرحلہ  مانہہ انتخابات کرايا جا رہيا ہيں۔ اس ضمن   6لوک سبها  نشستاں  واسطے   4غی 

مئی نانہہ  7مئی آخری  تا ريخ مقرر کی گئی ہے۔   6مانہہ امُيد واراں غی  نامزدگی واسطے  
مئی تک اپنا ناں  واپس  لے سکيں  ان   9تال وے  گی  اور امُيدوار دستاويز غی جانچ پڑ

مئی نانہہ انتخابات کرايا جا ئيں غا اور تمام تر مرحلاں  غا ووٹاں غی   25نشستاں  واسطے 
جون نانہہ کی جا ئے گی۔  4گنتی   

<><><><><><><><> 
4th Phase Candidature 

لوک سبها انتخابات گا چوتها مرحلہ  واسطے امُيد واراں غا انتخابات تيں ناں واپس لين غو اج   
  96ريا ستاں  تے اک مرکزی  زير انتظام  علا قہ  مانہہ 9آخيری  دن  ہے۔ اس مرحلہ مانہہ 

لوک   25مئی نانہہ کرايا جا ئيں گا۔ آندهرا پر ديش غی  13لوک سبها نشستاں واسطے انتخابات
، مدهيہ پر ديش  11مہا راشٹر غی  13اتُرپرديش غی  17سبها نشستاں  تيں  علاوه تلنگانہ غی 

تے جموں کشمير   4، اڑُيشہ غی  4، جا رکهنڈ غی 4، بہا ر  غی  8، مغربی بنگال غی  8غی 
مئی نانہہ انتخابات کرايا جا ئيں گا۔  13لوک سبها نشست واسطے   1غی   

<><><><><><><><> 
Jatinder Start Ups 

مرکزی  وزير  ڈاکٹر جتندرسنگه  نے  نوی دہلی مانہہ قومی  خبررساں  ايجنسی   نانہہ   
سٹارٹ اپس   350مانہہ بهارت غے اندر محض   2014اينٹرويو غے دوران  دسيو  کہ سال   

سو گنُا بده گئی ہے۔ وزير اعظم نريندرمو دی    3بہراں غے اندر   10تها  جن غی تعداد پچهلا  
غی سربراہی مانہہ بهارت دُنيا  غو تيجو سب تيں  بڑو سٹارٹ اپس قائم  کرن آلو مُلک ہے۔ اور  



وزير اعظم  نے  مُلک غا نوجواناں  اندر  تعليمی  بيداری   پيدا کر غے کئی نواں موقعہ  فراہم  
کيا ہيں۔ بهارت خلائی ميدان  مانہہ وی  عالمی   سطح ور امتيازی مقام  رکهے۔ وزير موصوف  

اس وقت  سائنسی  کهوج تے تحقيق غو دور چل رہيو ہے  اور  بهارت اس سلسلہ  نے  کہيو کہ 
 مانہہ کا فی  ترقی  کر رہيو ہے۔ 

<><><><><><><><> 
 يہ خبر تم آکاشوانی  جموں  تيں سُن رہيا ہيں  خبراں گا با قی  حصہ نال  مشتا ق حسين۔ 

Search Operation Udhampur 
گروپا ں غی تلا ش  جا ری   2ضلع  ادُهم پو ر  غا  بسنت گڑه  علاقہ  مانہہ دہشت گرداں  غا  

ہے۔ آکا شوانی   جموں  غا  نمائنده   نے  خبر دتی  ہے کہ گذشتہ روز  دہشت گرداں نال   
ٹاکرا غے دوران  اک  وی  ڈی جی ممبر غی مو ت  واقعہ  ہو گئی تهی۔ اس ضمن مانہہ  

پوليس ، فوج تے سی  آر پی ايف  غی طرفوں  سانجها طو ر تلا شی   کا روائی شروع کی  
۔ دہشت  گئی ہے۔ اور اس وقت  تک فرار ہوا  دہشت گرداں غی کو ئے خبر موصول نہيں ہو ئی

گرداں غی تلا ش  خاطر فوج غا  کئی اضافی  جتها تعينات کيا گيا ہيں۔ جموں خطہ غا  اے   
گروپ علا قہ  غے اندر  موجو د    2ڈی جی پی آنند جين  نے کہيو ہے کہ  دہشت گرداں  غا 

دسی  جا رہی ہے۔ کٹهوعہ  غا سرحدی   علا قہ    6تيں    4ہون غی خبر ہے۔ جن غی تعداد  
تيں  دراندازی  تيں  بعد  دہشت گرداں  نے  بسنت گڑه پہنچ غے پوليس تے وی  ڈی جی  

ممبراں  ور گو لی چلائی۔ يوه گروپ وادی چناب غی طرف جا رہيو تهو۔ ليکن  سوُ ملن ور ان  
 دہشت گرداں نانہہ بسنت گڑه مانہہ روک ليو گيو  اور مزيد تلا شی  کا روائی جا ری  ہے۔ 

<><><><><><><><> 
Centre Infuenza A 

مرکز اس وقت  تمام ريا ستاں  مانہہ موسمی   زکام  غا با ره  مانہہ نزديکی نظر بنايا واں ہے۔  
امريکہ غی بکه بکه ريا ستاں  مانہہ مال مويشياں  غا دوده مانہہ اويام انفلونزه وائرس غا پايا  
جان  غی اطلا عات توں بعد  مُلک غی موجوده   صورتحال غو جائزو لين  واسطے مرکزی   

وزارت صحت نے  تمام ريا ستاں  تے مرکز غے زير انتظام  علا قاں  سنگ اک جائزه ميٹنگ  
کی ہے۔ واضع ره  جے  ہون تک مُلک غا  کسے  وی  حصّہ مانہہ مو سمی زُکام غا  کيساں   

مانہہ کو ئی غير معمولی اضافو نہيں  ہوؤ ہے۔ مو سمی   زکام  اک شديد سانس غو انفکشن ہے  
ونزه وائرس غی وجہ سنگ پهيلے جہيڑو دُنيا غا تمام حصاں مانہہ گردش کرے۔ يوه  جہيڑو انفل 

مانہہ   2009موسمی زکام  خاص کر کہٹ عمر بچاں تے بزرگ افراد نانہہ اپنی جکڑ مانہہ لے۔ 
انفلونزه اے  ايچ ون  اين  ون  غو پہلو معاملو سامنے  آن توں بعد  بهارت مانہہ ہر سال  دو با  
ر  اس غا کيس زياده ديکهيا جا ئيں۔ جہيڑا کہ جنوری  توں  ما رچ تے موسون  توں  بعد درج  

  کيا جا ئيں  ما ہرين  غو کہنو ہے کہ دوده نانہہ ہميشہ  ابُال غے استعمال کيو جا ئے۔
<><><><><><><><> 

Mines Summit 
کان  کنی  غی وزارت نے  اج نوی دہلی مانہہ اہم  معدنيات غی  ديکه  ريکه مانہہ تعاون    

نانہہ فروغ دين  تے اس با رے   معلومات سانجهی  کرن غا  بارا مانہہ اک اجلا س  غو اہتمام 
روزه سربراہی اجلا س  غی افتتاحی  تقريب  سنگ خطاب  کرتاں واں  وزارتِ کان کنی    2کيو۔

سيکريٹری  وی  ايل کنتها راؤ نے  نشاندہی کی کہ بهارت غی تيز رفتار اقتصادی  ترقی  تے  
صاف توانائی غی خواہش وقت غی ضرروت ہے۔انُہاں نے  مُلک مانہہ اہم معدنيات غی تلا ش  

مانہہ اہم    2023غی اہميت ور زور دتو۔ جناب  راؤ نے  يوه وی  دسيو کہ حکومت نے  نومبر 
بلاکس غی نيلامی غی شروعات کی ہے۔ اس توں  بعد   20معدنيات غا   تے حکمت عملی آلی  



اور بلاکس غی نيلامی  وی  کی گئی ہے۔ انُہاں نے  مزيد  کہيو کہ آن آلا وقت مانہہ اسے   18
طرح غی اور نيلامياں  غی توقع ہے۔ اس حکمت عملی  اجلا س  مانہہ زمين تے سمندر  توں   
کهدائی کی گئی معدنيات غی نمائش وی  کی گئی۔    

<><><><><><><><> 
EAM Jaishanker 

وزير  خارجہ ڈاکٹر ايس جے شنکر نے   اج  اس گل ور زور  دتو ہے جے  بهارت کول بہت   
زيا ده  صلاحيت موجو د ہيں۔ جہيڑی اجوں  تک استعمال مانہہ نہيں آنی گئی ہيں۔  دہلی يو  

نيورسٹی  غا اک کالج مانہہ جنوب مشرقی  ايشيا  تے جاپان غے نال  شمال مشرقی  بهارت غا  
انضمام  ور اک  باہمی  طو ر  غا سيشن  سنگ خطاب  کرتاں واں ڈاکٹر جے شنکر نے   ذکر  

غو انعقاد کيو ہے۔ انُہاں نے  کہيو کہ سفارتی   20کيو کہ مُلک نے مربوط ترقی  واسطے جی  
سطح ور پو ری   دُنيا غی تو جہ حاصل کرن مانہہ حکومت  نے  بڑو کم  کيو ہے۔ ڈاکٹر جے   

کہ سفا رتی  تو جہ صرف کُجه بڑا شہراں مانہہ نہيں ہونی چاہيے   شنکر  نے  مزيد  زور دتو 
بلکہ اس  نانہہ ہر ريا ست  مانہہ ہونو چاہيے۔ انُہاں نے  اس گل  ور وی   لو کہلی کہ مُلک غا  

بحری  جہا ز  بين القوامی جہازاں  غی حفاظت کر رہيا ہيں۔ انُہاں  نے  مزيد کہيو کہ اس   21
 سنگ تجا رتی  لاگت وی  کہٹ ہوئی ہے۔ 

<><><><><><><><> 
Sonmarg Accident 

ہو گئی   5کشمير غا گا ندربل ضلع مانہہ سونمرگ سڑک حادثہ مانہہ ہلاک ہويا افراد  غی تعداد 
افراد غی لا ش  برآمد کر   4ہے۔ ذريعاں  غے مطابق  اس  دلدوز سڑک حادثہ مانہہ ہلاک ہوا  

اور لا ش  برآمد کی گئی ہے۔ اس سڑک حادثہ   1لی گئی  تهی اور اج سويرے نالہ  سنده تيں   
مانہہ آليں وی   اک آدمی   لا پتہ   ہے جس  غی تلا ش  جا ری  ہے۔ اور مزيد  تفصيلات غو  

 انتظار ہے۔ 

NHW JK 
نانہہ اج خراب موسم  تے شاہراه   ور کئی جگہاں   44جموں  سرينگر قومی شاہراه   اين ايچ  

ور پتهر  تے پسی   آجان  غی وجہ نال  گڈياں  غی آؤ جا ئی واسطے مکمل بند رکهيو گيو۔  
مہارا آکا شوانی   غا  نمائنده   نے  خبر دتی ہے کہ شاہراه  ور مہار۔ گانگرو، موم پسی تے  

کشتواڑی  پتهر غا مقامات ور پتهر تے پسی  آجان  غی وجہ نال شاہراه  نانہہ مکمل بند رکهيو  
گيو ہے۔ خراب موسم  گے پيشِ نظر مسافراں  تيں اپيل کی گئی ہے کہ وے  شاہراه  نانہہ  
آمدورفت  قابل بنان تک  اور موسم  صاف ہون  تک سفر تيں پرہيز کريں۔جموں  خطہ  غا  

قہ  نانہہ کشمير نال  جوڑن آلی مغل سڑک وی  برفبا ری   تے با رشاں راجو ری،پونچه علا 
غے چلتيں  مکمل بند ہے۔ کشتواڑ تے رام  بن ضلع غے اندر خراب   موسم  غے پيشِ نظر  

انتظاميہ نے  اج سکولاں  نانہہ بند رکهن  غو حکمنامو جا ری  کيو۔ طالب علماں، تعليمی عملہ  
گهر   2تے ديگر افراد غا تحفظ خاطر يوه قدم  چايو گيو۔ کشتواڑ غا باشا سمبول گراں مانہہ  

پسی  غی زد مانہہ آغے تباه ہو گيا ہيں جد کہ چڑک تے سيلاب  نال رام  بن تے سانبہ ضلع  
غے اندر بڑی  تعداد مانہہ مال مويشياں غو نقصان  ہوؤ ہے۔ اج وی   جموں کشمير غے اندر  

 کئی مقامات ور  پہا ری  با رش ريکارڈ کی گئی ہے۔ 

Training 



کہر کوٹهاں  تے شہری  ترقيات محکمہ  نے  گذشتہ روز  کمشنر  سيکريٹری  منديپ کو ر    
غی نگرانی  مانہہ اک روزه تربيتی  تے ملاقاتی  سيشن غو انعقاد  کرايو۔ اس سيشن  غو انعقاد  
کہر کوٹهاں  تے شہری  امور غی وزارت غا آبی ذخائر گی  بحالی غا ماہر انند ماليگا واڈ نے  

کرايو۔ واضع ره  جے  بهارت سرکا ر  غی وزارت برائے کہر کوٹهاں  تے شہری  امور     
نے پانی غا  ذخائر غی بحالی  تے سر سبز جگہاں  غو  تخليق نانہہ شہری  تبديلی   تے بحالی  

غا  اٹل مشن  غی فليگ سپ سکيم مانہہ شامل کيو ہے۔    

